
IZVJEŠTAJ O SEMINARU

SPECIJALISTIČKA OBUKA ZA TUŽIOCE

„Organizovani i privredni kriminal“, 15 -16. novembar 2017. godine, Bjelašnica
Na Bjelašnici, u hotelu „Bjelašnica“, u periodu od 15.-16. novembra 2017. godine, održana je još jedna specijalistička obuka za tužioce iz oblasti organizovanog i privrednog kriminala. Radi se o specijalističkoj obuci koja je započeta još 2016. godine, koja se implementira kroz Projekat „Jačanje tužilačkih kapaciteta u sistemu krivičnog pravosuđa“, čiji su nosioci programa CEST RS, CEST FBiH i VSTS. Ovaj seminar pored ovog projekta podržao je i USAID Projekat pravosuđa u BiH.

Obuci su prisustvovali već unaprijed delegirani tužioci svih nivoa tužilaštava entiteta, Brčko distrikta BiH i Tužilaštva BiH, dok su edukatori bili: Oleg Čavka, tužilac Tužilaštva BiH, Tatjana Kosović, sudija Suda BiH i dr Stefan Trunk, viši javni tužilac, Dizburg, Njemačka.
Seminaru je prisustvovalo 13 tužilaca kantonalnih tužilaštava, 4 tužioca Tužilaštva BiH, 5 tužilaca iz okružnih tužilaštava i 1 tužilac iz Brčko distrikta.

Teme koje su obrađene su: Podizanje optužnice (relevantni propisi), Izrada plana istrage tužilaštva, korištenje obrazaca istrage i kontrolnih lista, analiza rizika i pitanja, zatim Uzajamno priznavanje krivičnih propisa drugih država članica, te Direktno izvršavanje odluka drugih država članica ( diskusija o ljudskim pravima), kao i Sadržaj optužnice prema krivičnom zakonodavstvu Njemačke. 

Uspjehu seminara su naročito doprinijeli praktični primjeri predstavljeni od strane tužioca dr Stefana Trunka kao što su Studije slučaja, zatim primjeri Suđenja u medijski eksponiranim predmetima, kao i obrazac Evropskog naloga za hapšenje, te Studijski slučaj ( „Automafija“) predstavljen od strane tužioca Olega Čavke i sudije Tatjane Kosović koji je poslužio kao praktična vježba za učesnike na osnovu kojeg su, radom u dvije grupe, iznosili svoje zaključke i stavove na koji bi način postupali u istom ili sličnom predmetu.

Takođe, učesnici seminara su bili u prilici da se upoznaju sa krivičnim zakonodavstom Njemačke, te načelnim stavovima Vrhovnog suda Njemačke koji su predstavljeni od strane dr Stefana Trunka, te na taj način mogli uporediti domaće krivično zakonodavstvo i uočiti određene prednosti i nedostatke u odnosu na njemačko krivično zakonodavstvo.
Seminar je ocijenjen dobrim ocjenama, а tokom cijele ove dvodnevne edukacije, vođena je kvalitetna diskusija u kojoj su svi prisutni aktivno učestvovali, te razmijenili različita mišljenja i iskustva.
U Banjoj Luci, 17.11. 2017. godine                            Izvještaj sačinila:

Načelnik Sektora za stručno usavršavanje

                                        Slađana Marić

